
				এই পাতাটির মুদ্রণ সংশোধন করা প্রয়োজন। 
কাধামে স্বামী বিবেকানন্দ
দেখিলাম-সেই অসীম প্রাণ হইতে ক্ষুদ্র ক্ষুদ্র প্রাণের
সৃষ্টি হইতেছে। সকলের ভিতরেই সেই এক প্রাণ ; অসীম
সসীম ও সসীম অসীম। রূপ দেখি, অবয়ব দেখি-রূপ
দেখিলে অসীমকে দেখিতে পাই না, যদিও ৰূপের ভিতরেই
অসীম রহিয়াছে , কিন্তু আবার যখন অসীম দেখি তখন
নাম রূপ দেখিতে পাই না। কিন্তু পর্যায়ক্রমে এক হইতে
অপরটি কিরূপে ধারাবাহিক ভাবে আসিতেছে তাহা আমি
বিশেষ বুঝিতে পারিলাম না। কারণ এই গুরুতর ব্যাপারটি
এত চকিতের ভিতর হইতে লাগিল যে, আমি ভাবিবার বা
চিন্তা করিবার অবসর পাইলাম না। শুধু স্বামিজীর কৃপায়
এই মাত্র বুঝিলাম যে, ধর্ম জীবন্ত বস্তু; ইহাকে দেখিতে
পাওয়া যায়, ছুইতে পাওয়া যায়।
মহাত্মাদিগের নিকট শুনিয়াছি যে, শ্রীরামকৃষ্ণদেবের
ভিতর এই শক্তিটি প্রবল ছিল। তিনি ইচ্ছামাত্র অপরের
মনটিকে উচ্চস্তরে লইয়া যাইতে পারিতেন, এবং তর্ক-যুক্তির
অতীত স্থানে মন তুলিয়া দিয়া প্রত্যক্ষ ও জীবন্ত প্রাণ-
শক্তি দেখাইতে ও সঞ্চার করিতে পারিতেন। ইহাকেই
দীক্ষা বলে। কিন্তু স্বামিজীর ভিতর এই শক্তিটি আমি স্পষ্ট-
ভাবে দেখিয়াছি। শক্তি সঞ্চার করিতে না পারিলে তাহাকে
প্রকৃত দীক্ষা বলা যাইতে পারে না।
আমাদের দীক্ষার পর আমরা সেই স্থানে আহারাদি
করিলাম এবং তৎপরে সেবাশ্রমের কার্যের জ চলিয়া

